
ZAPISNIK 
Sa sastanka Koordinacionog odbora Mreže Sporazum plus, održanog 30. 01. 2012. godine u prostorijama sekretarijata Mreže.
Sastanak Koordinacionog odbora (KO) održan je 30. 01. 2012. Godine, sa početkom u 12:30h. 

Sastanak je vodio Slaviša Prorok, zamjenik koordinatorice Mreže koja je iz zdravstvenih razloga bila odsutna. 

Dnevni red
1. Razmatranje i prihvatanje Akcionog plana Mreže za 2012. godinu 

2. Provođenje akcionog plana Mreže 

3. Uspostavljanje efikasnog sistema upravljanja Mrežom

a)    Formiranje tijela predviđenih akcionim planom: 

    -  Komisije za Kodeks ponašanja članica Mreže 

    -  Tim za fundraising 

    -  Tim za monitoring i evaluaciju

    -  Radna grupa za Sporazum

    -  RG za EU integracije

    -  PR tim

  4.  Razno

Dnevni red je prihvaćen bez dodatnih sugestija. 

AD1. 

Slaviša Prorok je prisutne obavijestio da je akcioni plan Mreže korigovan u skladu sa sugestijama učesnika/ca IX foruma Mreže održanog 22. decembra 2011. godine u Sarajevu. 
Akcioni plan za 2012. godinu predviđa veći aktivizam članica na način da dobrim dijelom budu nosioci aktivnosti u svojim lokalnim sredinama. 

Članovi KO su prihvatili akcioni plan uz korekcije (detaljnije u narednoj tački dnevnog reda) Nakon ovih korekcija plan će se distribuirati članicama Mreže, te će se krenuti u njegovu punu realizaciju. 
AD 2.
U uvodnom dijelu Slaviša Prorok je dao napomenu kako se akcioni plan temelji na aktivnijoj ulozi članica. 

Sa članovima KO je podijeljena informacija da su se sekretarijatu već obraćale NVO sa prijedlogom da se lokalni sporazum revidira obzirom da ga, najčešće zbog EU projekata, jedan broj općina skine sa stranice Mreže i bez konsultacija sa NVO-a, usvoji iako sadrži manjkavosti. Posljednji takav slučaj je sa općinom Stari Grad Sarajevo. 

Jasna Rebac je istakla neaktivnost članica Mreže napomenuvši da lokalni sporazum daje šansu NVO-a da zajednički zagovaraju dokument  kao svoje vlasništvo, da ga koriste kao mehanizam jer sporazum ima efekat i svrhu  samo ako se na njega pozivamo u odnosima sa organima vlasti, te daje šansu za razvijanje sektora u cjelini.  
Nesumnjivo je da je ova Mreža neophodna,  na ova j način štitimo zajedničke interese, ali je isto tako neophodno da se aktiviraju resursi unutar mreže. 

Jasna je na kraju dala preporuku da se po usvajanju akcionog plana članice stave na raspolaganje i angažiraju u primjeni lokalnog sporazuma. 
Milena Savić je iznijela dva prijedloga: Da se pristupi revidiranju (usaglašavanje) teksta sporazuma u skladu sa izmijenjenim okolnostima i EU standardima, te da se članicama Mreže distribuira na razmatranje. Zamolila je članove/ice KO da se razmisli o mogućnosti da naredni forum Mreže bude posvećen ovoj tematici.  

Potrebno je iskoristiti i promociju dobre prakse jer sporazum nema svoju svrhu ukoliko se ne primjenjuje u okviru ekonomskog i drugih aspekata lokalnog i strateškog razvoja (a ne samo finansiranja NVO sektora) 

Drugi prijedlog je bio da se od strane članica Mreže dobije povratna informacija  na pitanje kako  vide svoju ulogu u implementaciji akcionog plana, te kako doživljavaju Mrežu  i kakva očekivanja od nje imaju. Članovi/ce KO bi animirali članice Mreže na dostavljanju odgovora. 

Slaviša Prorok je, složivši se sa projedlozima,  istakao nužnost revidiranja teksta lokalnog sporazuma. On u jednom dijelu sadrži diskriminirajuće odredbe vezane za (ne)mogućnost apliciranja NVO-a koje nemaju sjedište u određenoj općini. Zatim sadašnji sporazumi sadrže samo aneks o finansiranju što je vrlo loše jer upućuje na to da se odnosi NVO-a i općine svode samo i isključivo na finansiranje.  Nedostaje aneks o konsultacijama kao i aneks o praćenju (primjeni) sporazuma koji su možda i važniji, ili bar jednako važni kao finansiranje. Iznio je kako mu nije poznato da li je ijedna općina od usvajanja sporazuma revidirala njegov tekst i da li je ijedna NVO-a tražila ove izmjene u svojoj općini. 

Jasna Rebac je iznijela prijedlog da svaka članica dostavi svoj mini akcioni plan o procesu izmjene sporazuma u svojoj lokalnoj zajednici, nakon što se svima dostavi revidirani tekst sporazuma. 
Dodatno svi članovi/ce KO imaju obavezu u svojim svakodnevnim kontaktima i aktivnostima trebaju raditi na promociji Mreže i aktivnosti koje provodi tim više jer su im članice dali povjerenje. 

Hatidža Rudić je istakla praksu velikog broja općina koje u principu potpišu sve sporazume koje im se ponude ali ih ipak u konačnici prati netransparentnost lokalnih organa vlasti i nespremnost da lokalne NVO „pokvare“ svoje odnose sa njima.  

AD 3. 
Članovi/ce KO su pristupili izboru radnih tijela prediđenih akcionim planom. 

Komisija za primjenu Kodeksa ponašanja ima određen broj i sastav članova. Predviđeno je da ova Komisija broji 5 članova/ica od kojih su tri iz reda KO i dva iz reda članica Mreže. Ovo su ujedno jedini zadani parametri planiranih komisija/radnih grupa. 
Komisija za primjenu Kodeksa ponašanja 

· Murisa Marić, koordinatorica Komisije 
· Adnan Mević, 

· Zorana Petković, Humano društvo Osvit, Zvornik

· Sanja Horvat, Caritas, 

· Omir Tufo 

Radna grupa (RG) za sporazum i Tim za monitoring i evaluaciju

· Slaviša Prorok, koordinator RG
· Murisa Marić

· Milena Savić, 

· Snježana Ivandić, 

· Tifa Tučić 

· Šefika Muratagić

· Snežana Šešlija 

Tim za namicanje sredstava 

· Sekretarijat 

· Ad -hoc - Sve članice koje se žele angažovati kao i članice koje žele aplicirati za sredstva potrebna za rad Mreže  uz saglasnost KO
RG za EU integracije:

· Snježana Ivandić
· Biljana Miladinović
PR tim: 

· Murisa Marić

· Milena Savić

· Slaviša Prorok

Zaključci:

1. Akcioni plan će se distribuirati članicama Mreže na odobravanje

2. RG za sporazum će pristupiti revidiranju (usaglašavanje) teksta lokalnog sporazuma u skladu sa izmijenjenim okolnostima i EU standardima. 
3. Izradit će se nedostajući aneksi lokalnog sporazuma(aneks  o konsultacijama i aneks o primjeni/praćenju sporazuma)
4. Članicama Mreže će se distribuirati revidirani sporazumi na razmatranje 
5. Naredni forum Mreže će biti posvećen ovoj tematici (načini usvajanja, izmjene i primjene lokalnih sporazuma; sporazum u okviru ekonomskog i strateškog razvoja)

6. Članovi/ce KO imaju posebnu obavezu proaktivne uloge u promociji i primjeni sporazuma (kao i drugih aktivnosti Mreže) 
7. Komisija za primjenu Kodeksa ponašanja će odmah pokrenuti izradu uputstva za primjenu Kodeksa koji će potom biti distribuiran članicama Mreže

8. PR tim će pokrenuti izradu komunikacijske strategije 
Zapisnik vodio:

